
KORXONALAR FAOLIYATIDA 
DEBITOR VA KREDITOR 

QARZDORLIKNI BOSHQARISH

Mirzayev Ozod Furkatovich
Renessans taʼlim universiteti “Iqtisodiyot” kafedrasi dotsenti

ORCID: 0009-0000-5258-7526
Email: abubakrm90@gmail.com

Annotatsiya: Korxona faoliyati samaradorligini taʼminlash bilan bogʻliq muammolarni hal etish, asosan, xaridorlar, 
mijozlar hamda boshqa xoʻjalik subyektlari va jismoniy shaxslar bilan hisob-kitoblarda debitor qarzlarni hisobga 
olish metodologiyasini tashkil etish va undan samarali foydalanish darajasiga bogʻliq. Ushbu maqolada iqtisodiy 
munosabatlarning ahamiyati hamda debitor va kreditor qarzdorlikni boshqarish usullari tahlil qilinadi. Shu bilan birga, 
debitor va kreditor qarzdorlikning yuzaga kelish sabablari haqida tashqi maʼlumotlar keltiriladi hamda korxonalarning 
toʻlov qobiliyati va moliyaviy barqarorligini taʼminlashga oid tavsiyalar beriladi.

Kalit soʻzlar: debitor qarzdorlik, kreditor qarzdorlik, samarali faoliyat, majburiyatlar, shubhali qarzlar, bankrotlik, moliyaviy 
hisobot, toʻgʻridan-toʻgʻri xorijiy investitsiyalar.

Abstract: Solving problems related to ensuring the efficiency of enterprise activities largely depends on the organization 
of the methodology for accounting receivables in settlements with buyers, clients, other business entities, and individuals, 
as well as the level of its effective use. This article analyzes the significance of economic relations and the methods of 
managing receivables and payables. In addition, external information is provided about the causes of receivables and 
payables, and recommendations are given to ensure the solvency and financial stability of enterprises.

Key words: receivables, payables, effective activity, liabilities, doubtful debts, bankruptcy, financial statements, foreign 
direct investment.

Аннотация: Решение проблем, связанных с обеспечением эффективности деятельности предприятия, во многом 
зависит от организации методологии учёта дебиторской задолженности в расчётах с покупателями, клиентами, 
другими хозяйственными субъектами и физическими лицами, а также от уровня её эффективного использования. 
В статье анализируется значение экономических отношений и методы управления дебиторской и кредиторской 
задолженностью. Кроме того, приводятся внешние данные о причинах возникновения дебиторской и кредиторской 
задолженности и даны рекомендации по обеспечению платёжеспособности и финансовой устойчивости 
предприятий.

Ключевые слова: дебиторская задолженность, кредиторская задолженность, эффективная деятельность, 
обязательства, сомнительные долги, банкротство, финансовая отчётность, прямые иностранные инвестиции.

K I R I S H
Hozirgi bosqichda iqtisodiy munosabatlarni rivojlantirish hisob tizimini qayta koʻrib chiqishni talab etadi. Bu 

tizimning asosiy elementlaridan biri — hisobga olish yozuvlaridir. Debitor qarzdorlik holati har qanday sohadagi 
va mulk shaklidagi korxona uchun muhim hisoblanadi. Korxona faoliyati samaradorligini taʼminlash bilan bogʻliq 
muammolarni hal etish, asosan, xaridorlar, mijozlar hamda boshqa xoʻjalik subyektlari va jismoniy shaxslar 

bilan debitor qarzlarni hisobga olish metodologiyasini tashkil etish va undan samarali foydalanish darajasiga 
bogʻliq.

Hozirgi iqtisodiyotda debitor qarzdorlik hajmining oʻsishi muammosi juda keskin. Bu esa, oʻz navbatida, 
shubhali va yomon qarzlarning koʻpayishiga hamda toʻlovsizlik inqirozining kuchayishiga olib keladi. Bu holat 
korxona sotuvidan tushumlarning chiqib ketishiga, natijada uning toʻlov qobiliyati va likvidligining pasayishiga, 
ishlab chiqarish hajmining kamayishiga va bankrotlik xavfining oshishiga sabab boʻladi.

M A V Z U G A  O I D  A D A B I Y O T L A R  S H A R H I
Savdo krediti va uning iqtisodiy mohiyati borasida an’anaviy yondashuvlarni Ferris 1981-yilda aniqlashtiradi; 

u savdo kreditini tranzaksiya xarajatlarini kamaytirish va tovarlar bilan pul almashinuvi orasidagi noaniqliklarni 
yumshatish vositasi sifatida tushuntiradi. Ferris 1981-yildagi tahlillari debitor qarzdorlik va kreditor majburiyatlarni 
boshqarishda omonat va inventar nazorati munosabatlarini ko‘rsatadi hamda firmalararo kreditni zanjir ichidagi 
likvidlikni pooling qilish mexanizmi sifatida talqin qiladi.

Savdo kreditining moliyaviy va operatsion motivlari haqida Emery 1984-yilda asosiy hissa qo‘shadi; u trade 
creditni to‘liq moliyaviy izoh bilan talqin qilib, sotuvchi uchun operatsion moslashuvchanlik va kapitallashuv 
nuqtayi nazaridan izohlaydi. Emery 1984-yilgi fikricha, debitor siyosati orqali sotuvchilar talab o‘zgarishlariga 
tez javob berish va likvidlikni boshqarish imkoniyatiga ega bo‘ladi, bu esa debitorlar va kreditorlar o‘rtasidagi 
boshqaruv strategiyalarini shakllantiradi.

Nazariy va empirik tadqiqotlarda trade creditning roliga nisbatan kengroq ramkani Petersen va Rajan 1997-
yilda taklif etadi; ular savdo kreditining bank kreditiga alternativ yoki komplementar manba sifatida ishlatilishini 
va ayniqsa kichik yoki moliyaviy cheklovlarga duch keladigan firmalar tomonidan undan ko‘proq foydalanilishini 
ko‘rsatadi. Petersen va Rajan 1997-yildagi natijalar shuni ko‘rsatadiki, firmalarning bank kreditiga kirish 
imkoniyati cheklanganda, yetkazib beruvchilar tomonidan beriladigan kreditlar o‘sib, tarmoq ichida likvidlik 
ta’minotida muhim rol o‘ynaydi.

Debitorlarni boshqarish va factoring kabi instrumentlar nazariyasi ham muhim o‘rin tutadi. Mian va Smith 
1992-yilda accounts receivable siyosatining tanlovi hamda factoring va captive finance kabi mexanizmlarning 
firmalarga qanday moslashishini nazariy va empirik jihatdan tahlil qiladi. Mian va Smith 1992-yilga ko‘ra, 
yirik firmalar ichki kredit ma’muriyatiga sarmoya kiritib, faktoring va xavfsiz qarz variantlarini tanlagan bo‘lsa, 
kichik firmalar ko‘pincha tashqi factoringdan foydalangan. Ushbu tadqiqot korxonalarda debitor va kreditor 
pozitsiyalarini boshqarish strategiyalarini operatsion imkoniyatlar va moliyaviy cheklovlar nuqtayi nazaridan 
tushunishga yordam beradi.

Vendor financing va narx diskriminatsiyasi mavzusida Brennan, Maksimovic va Zechner 1988-yilda olib 
borgan tadqiqotida yetkazib beruvchilar tomonidan kredit shartlari orqali mijozlarni segmentlash va narxlash 
strategiyasini qo‘llash mumkinligi ko‘rsatiladi. Brennan va hammualliflarning 1988-yildagi natijalari savdo 
kreditining faqat likvidlik ta’minoti emas, balki bozorda strategik instrument ekanligini ochib beradi. Bu esa 
korxona moliyaviy siyosatini ishlab chiqishda qarzdorlik strukturasi va mijoz portfeli tahlilining zarurligini 
ta’kidlaydi.

So‘nggi empirik tadqiqotlar trade credit va makroiqtisodiy shoklar, kredit cheklovlari hamda firmalar 
tarmog‘idagi likvidlik tarqalishi o‘rtasidagi munosabatni batafsil o‘rgangan. Masalan, Choi 2005-yil va 
Fabbri 2010-yildagi tadqiqotlar pul-kredit siyosati qattiqlashganda ham savdo kreditining firmalar darajasida 
muvozanatni saqlashda qanday o‘rin tutishini namoyish etadi. Shuningdek, debitor va kreditor balanslarining 
o‘zgarishi korxona qiyinchiliklarini yumshatishi mumkinligini ko‘rsatadi.

Amaliy xulosalar literaturadan quyidagicha kelib chiqadi: debitor va kreditor qarzdorlik siyosatini ishlab 
chiqishda nazariy modellar (Ferris 1981-yil, Emery 1984-yil, Brennan va hammualliflar 1988-yil) va empirik 
natijalar (Mian va Smith 1992-yil, Petersen va Rajan 1997-yil, Choi 2005-yil) bir-birini to‘ldiradi. Korxona 
darajasida qarorlar qabul qilishda kredit siyosatining tanlovi nafaqat likvidlik va rentabellik o‘lchovlariga bog‘liq, 
balki sanoat amaliyoti, banklarga kirish imkoniyati va mijozlar bilan strategik munosabatlarga ham tayanadi. 
Shu sababli, amaliy tadqiqotlar va korporativ siyosatlar debitorlar bilan ishlashda aniq kredit siyosatini, 
monitoring mexanizmlari va shartnoma vositalarini (masalan, factoring, xavfsiz kreditlar) integratsiyalashga 
e’tibor qaratishni tavsiya qiladi.

T A D Q I Q O T  M E T O D O L O G I YA S I
Tadqiqot metodologiyasi korxonalarda debitor va kreditor qarzdorlikni boshqarish jarayonlarini o‘rganishda 

statistik hisobotlar, moliyaviy ko‘rsatkichlar hamda korxona balanslaridan olingan ma’lumotlarga asoslanadi. 
Ushbu ma’lumotlar tahlili uchun qiyosiy usul, dinamik qatorlar va moliyaviy koeffitsiyentlar qo‘llanilib, 
qarzdorlikning hajmi, tarkibi va ta’sirini aniqlash imkoniyati yaratildi.

T A H L I L  V A  N A T I J A L A R
Iqtisodiyotning ustuvor tarmoqlarini moliyalashtirishda toʻgʻridan-toʻgʻri xorijiy investitsiyalarni jalb etish 

masalasi, shuningdek, davlatning oʻz majburiyatlarini oʻz vaqtida bajarishi kafolati ostida olingan uzoq 
muddatli (20–40-yil) imtiyozli kreditlarni (ayniqsa, 0,5–2 foiz miqdorida) jalb qilish masalasi bugun juda dolzarb 
hisoblanadi.

Investitsiyalar import oʻrnini bosuvchi va eksportga yoʻnaltirilgan ishlab chiqarish salohiyatini rivojlantirishga, 
kichik biznes va tadbirkorlik subyektlari sonini koʻpaytirishga, iqtisodiyotni modernizatsiya qilish hisobiga yangi 
ish oʻrinlari yaratishga va iqtisodiyot diversifikatsiyasi darajasini oshirishga safarbar etilishi lozim.

Korxonalar oʻrtasida, shuningdek, kredit tashkilotlari va nazorat organlari oʻrtasida toʻlovlarni kechiktirish 
boʻyicha hisob-kitob daftarlarida farqlar yuzaga keladi. Bu holatda korxona tomonidan toʻlanishi lozim boʻlgan 
majburiyatlar — kreditor majburiyatlari, korxona tomonidan olinishi kerak boʻlgan majburiyatlar esa — debitor 
majburiyatlari hisoblanadi.

Debitor va kreditor qarzdorlik majburiyatlari quyidagicha talqin qilinadi:
• Kontragentga toʻlanishi kerak boʻlgan majburiyatlar — kreditor majburiyatlari;
• Kontragentdan undirilishi kerak boʻlgan majburiyatlar — debitor majburiyatlari.
Debitor va kreditor qarzdorlik majburiyatlari har qanday hisob-kitob daftarining doimiy hamrohi hisoblanadi. 

Biroq ularning toʻlov muddatining uzayishi korxonalarning moliyaviy holatiga katta taʼsir koʻrsatadi. Shu bois, 
korxona faoliyatida debitor va kreditor qarzdorlikni toʻgʻri boshqarish masalasiga alohida ahamiyat beriladi.

Oʻz vaqtida undirilmagan debitor qarzdorlikni oldini olish ham davlat nazorati va eʼtibori doirasiga kiradi. 
Chunki korxonalar va tashkilotlar oʻrtasidagi oʻzaro munosabatlarda majburiyatlarning klassifikatsiyasiga 
asoslanib, davlat naqd pul aylanmasini boshqaradi va iqtisodiy faoliyat rejasi tuziladi.

Debitor qarzdorlikdan keladigan mablagʻlar ishlab chiqarish korxonasi uchun asosiy moliya manbalaridan 
biri hisoblanadi. Agar xaridorlar oʻz majburiyatlarini oʻz vaqtida bajarmasa, korxonada pul mablagʻlari taqchilligi 
yuzaga keladi, aylanma mablagʻlarga ehtiyoj ortadi va uning moliyaviy ahvoli yomonlashadi.

Bu esa, oʻz navbatida, korxona va mijozlar oʻrtasidagi hisob-kitob munosabatlarini oʻzgartirish, kredit va 
qarzlarni bartaraf etishga qaratilgan maqbul siyosat ishlab chiqish zaruratini keltirib chiqaradi.

Debitor qarzdorlik korxonada naqd pul mablagʻlarining kamayishiga olib keladi, bu esa ishlab chiqarish 
jarayoni uzluksizligining buzilishiga sabab boʻladi. Shuning uchun debitor qarzdorlik ustidan doimiy nazorat 
oʻrnatish muhim ahamiyatga ega. Undirilmagan debitor qarzdorlik boʻyicha qarzdorlarga nisbatan sanksiyalar 
yoki javobgarlik choralari qoʻllash boshqaruvda katta ahamiyat kasb etadi.

Debitor va kreditor qarzdorlikning yuzaga kelish sabablari:
• Bir tizimga qarashli korxonalar oʻrtasida zanjirli bogʻlanish mavjudligi (masalan, davlat xaridi asosida 

yetishtirilgan mahsulotlarni davlatga topshirish va davlat tomonidan xoʻjalik subyektlariga zarur moddiy 
resurslarni yetkazib berish);

• Korxonalarda moliyaviy beqarorlikning yuzaga kelishi;
• Debitor va kreditor qarzdorlikka taʼsirning pastligi (masalan, qarzdorlik boʻyicha jarimalarning kamligi yoki 

sunʼiy ravishda ortib borishi);
• Iqtisodiy beqarorlikning yuzaga kelishi;
• Oldindan toʻlovlarning qoʻllanilishi.
Debitor qarzdorlikni boshqarishni kompaniyaning aylanma mablagʻlarni boshqarish umumiy siyosatidan 

ajratmasdan kiritish maqsadga muvofiqdir. Shuningdek, debitor qarzdorlikni boshqarish kompaniyaning 
marketing siyosati bilan ham uzviy bogʻliq boʻlishi kerak.

Debitor qarzdorlik tarkibi:
• Xaridor va mijozlar qarzi;
• Olingan hisob-fakturalar;
• Filial va boʻlimlar qarzi;
• Oldindan berilgan avanslar;
• Boshqa debitor qarzdorlik.
Debitor qarzdorlikni boshqarishda qaratilgan asosiy masalalar:
• Debitor qarzdorlik uchun aniq limit va standart belgilash;
• Isteʼmol va tijorat kreditlari boʻyicha maxsus sxemalar ishlab chiqish (toʻlov taqvimlarini tayyorlash);
• Xaridorlar bilan hisob-kitobning maqbul shaklini tanlash: oldindan toʻlov, akkreditivdan maksimal 

foydalanish (akkreditiv — tijorat bankida shartnoma qiymatiga teng summada maxsus hisob ochish orqali 
toʻlovni kafolatlash);

• Debitor qarzdorlikni muddatlar boʻyicha tasniflash;
• Debitor qarzdorlikni diversifikatsiya qilish (faqat bir nechta xaridorga emas, balki koʻplab subyektlar bilan 

yirik hajmda hamkorlik qilish).

Bundan tashqari, quyidagilarga eʼtibor qaratiladi:
• Debitor qarzdorlikning korxona moliyaviy barqarorligiga taʼsirini doimiy monitoring qilish, debitor va 

kreditor qarzdorlik nisbatini nazorat qilish;
• Debitor qarzdorlikka taʼsir koʻrsatish choralarini belgilash, yaʼni shartnomada koʻrsatilgan muddatdan oldin 

toʻlov qilinsa chegirmalar berish, aks holda, kechiktirilgan debitor qarzdorlik uchun jarimalar qoʻllash (ikkalasi 
ham shartnomada belgilanadi);

• Debitor qarzdorlik ehtimoli past boʻlgan mahsulotlar ishlab chiqarish dasturlarini oshirish, aksincha 
ehtimoli yuqori boʻlgan mahsulot hajmini kamaytirish;

• Faktoring operatsiyalaridan foydalanish (debitor qarzdorlikni tijorat banklariga arzon narxda sotish 
amaliyoti).

Bundan tashqari, har qanday xoʻjalik yurituvchi subyektlar nazoratda faqat debitor qarzdorlikka emas, 
balki kreditor qarzdorlikka ham eʼtibor qaratadi. Shu sababli qarzdorlik harakati ustidan nazoratning asosiy 
vazifalaridan biri — debitor qarzdorlik darajasini kreditor qarzdorlikdan oshirmaslikdir.

Kreditor qarzdorlik tarkibi:
• Taʼminotchi va pudratchilar qarzi;
• Toʻlanishi lozim boʻlgan hisob-fakturalar;
• Ish haqi boʻyicha qarzlar;
• Budjet oldidagi qarzlar;
• Olingan oldingi toʻlovlar;
• Boshqa kreditor qarzdorlik.
Korxonaning toʻlov qobiliyati va moliyaviy barqarorligini saqlab qolish uchun kreditor qarzdorlikni 

boshqarishda quyidagilarga eʼtibor qaratiladi:
• Uzoq muddatli kreditlar hisobiga amalga oshiriladigan loyihalar samaradorligini oldindan baholash;
• Kreditor va debitor qarzdorliklarni miqdor va muddat jihatidan oʻzaro muvofiqligini taʼminlash;
• Kreditor qarzdorliklarni oʻz vaqtida toʻlash maqsadida toʻlov taqvimlarini ishlab chiqish;
• Shartnoma munosabatlarini toʻgʻri tashkil etish (masalan, mahsulot sotish boʻyicha debitor qarzdorlik 

oy yoki chorak oxirida shakllansa, unga mos ravishda kelasi oy yoki chorak boshida soliq toʻlovlari boʻyicha 
kreditor qarzdorlik paydo boʻladi).

Kreditor qarzdorlikni yagona dastur va nazorat bilan bartaraf etib boʻlmaydi. Buning uchun kompleks dastur 
ishlab chiqish zarur.

Bizning fikrimizcha, debitor-kreditor majburiyatlarining ortiqcha oʻsishini oldini olish maqsadida quyidagi 
choralarni amalga oshirish maqbul:

• Oʻzaro shartnoma munosabatlarida tomonlarning javobgarligini belgilash va shartnoma shartlariga qatʼiy 
rioya qilish;

• Har qanday muddatidan kechiktirilgan toʻlov summasi uchun huquqiy javobgarlik shartlarini aniq belgilash;
• Hisob-kitob daftarida zamonaviy shakllardan foydalanish;
• Shubhali qarzlar uchun rezervlar tashkil etish mexanizmlarini ishlab chiqish va boshqalar.

X U L O S A  V A  T A K L I F L A R
Yuqoridagi tahlillar shuni ko‘rsatadiki, korxonalarda debitor va kreditor qarzdorlikni samarali boshqarish 

moliyaviy barqarorlik va likvidlikni ta’minlashda hal qiluvchi ahamiyatga ega. Qarzdorlik darajasining ortishi 
moliyaviy oqimlarning izchilligini buzishi, to‘lov qobiliyatining pasayishiga olib kelishi mumkin. Shu bois, 
qarzdorlikni nazorat qilish va uni optimallashtirish mexanizmlarini joriy etish, korxona faoliyatida risklarni 
kamaytirish va raqobatbardoshlikni oshirish uchun zaruriy shart hisoblanadi.

Sohaning rivojlanishi uchun korxonalarda hisob-kitob intizomini kuchaytirish, zamonaviy axborot 
texnologiyalaridan foydalanib qarzdorlik monitoringi va prognozini yo‘lga qo‘yish muhimdir. Shuningdek, kreditor 
va debitorlar bilan shaffof hamkorlikni yo‘lga qo‘yish, davlat darajasida moliyaviy intizomni mustahkamlashga 
qaratilgan huquqiy va institutsional islohotlarni davom ettirish tavsiya etiladi. Bu nafaqat moliyaviy muvozanatni 
yaxshilaydi, balki korxonalar o‘rtasidagi ishonchni kuchaytirib, iqtisodiy tizimning barqaror rivojlanishiga hissa 
qo‘shadi.

